
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Davlat xaridlarida 
narxning eng yuqori 

chegarasi: huquqiy 
mexanizm va amaliy 

ahamiyati
Mamasoliyev Abrorbek Abdug‘ani o‘g‘li

Namangan davlat texnika universiteti
 mustaqil tadqiqotchisi

Е-mail: Abrorbekmamasoliev1990@gmail.com
ORCID: 0009-0008-7772-3561

Annotatsiya: Ushbu maqolada O‘zbekiston Respublikasida davlat xaridlarini amalga oshirishda xarid predmeti narxining 
eng yuqori chegarasini belgilash tartibi, uning huquqiy asoslari hamda amaliy mexanizmlari yoritilgan. Shuningdek, bozor 
narxlarini aniqlash algoritmlari, manfaatlar to‘qnashuvining oldini olish va jamoatchilik nazoratining o‘rni tahlil qilingan.

Kalit so‘zlar: davlat xaridlari, o‘rtacha bozor narxi, narx chegarasi, shaffoflik, manfaatlar to‘qnashuvi, raqamli modul, 
jamoatchilik nazorati.
Abstract:  This article examines the procedure for setting a maximum price threshold for public procurement items in 
Uzbekistan, including its legal basis and practical implementation. It also analyzes market price calculation algorithms, 
conflict of interest prevention, and the role of public oversight.

Keywords: public procurement, average market price, price ceiling, transparency, conflict of interest, digital module, 
public oversight.
Аннотация: В статье рассматривается порядок установления предельной цены предмета закупки в государствен-
ных закупках в Узбекистане, его правовые основания и практические механизмы. Анализируются алгоритмы 
определения рыночных цен, предотвращение конфликта интересов и роль общественного контроля.

Ключевые слова: государственные закупки, средняя рыночная цена, ценовой предел, прозрачность, конфликт 
интересов, цифровой модуль, общественный контроль.

K i r i s h
So‘nggi yillarda O‘zbekiston Respublikasida davlat moliyaviy resurslaridan oqilona va samarali foydalanish, 

shuningdek, korrupsiyaviy holatlarning oldini olishga qaratilgan islohotlar izchil amalga oshirilmoqda. Ayniqsa, 
davlat xaridlari tizimi ustidan nazoratni kuchaytirish hamda xarid jarayonlarining ochiqligi va shaffofligini ta’min-
lash bugungi kunning dolzarb masalalaridan biri hisoblanadi. Davlat xaridlari — budjet mablag‘larining eng 
katta qismi yo‘naltiriladigan soha bo‘lib, bu yo‘nalishda amalga oshirilayotgan islohotlar nafaqat iqtisodiy, balki 
ijtimoiy barqarorlikni ham belgilab beradi. Shu munosabat bilan O‘zbekiston Respublikasi Prezidentining 2025-
yil 21-apreldagi “Korrupsiyaga qarshi kurashish tizimini yanada takomillashtirish bo‘yicha belgilangan ustu-
vor vazifalar ijrosini samarali tashkil etishga doir chora-tadbirlar to‘g‘risida”gi PF-71-son1 Farmoni (PF-71-son) 
asosida davlat xaridlarida xarid predmetining narxi va uning o‘rtacha bozor qiymati o‘rtasidagi tafovutga qat’iy 
cheklov o‘rnatish belgilandi. 

Ushbu qaror ijrosi doirasida Vazirlar Mahkamasining tegishli nizomi tasdiqlanib, xarid predmeti narxining 
eng yuqori chegarasini belgilash, narxlarni aniqlash uslublari va davlat nazorati mexanizmlari huquqiy jihat-
dan mustahkamlandi. Maqolada ushbu normativ-huquqiy yangiliklarning mazmun-mohiyati, ularning amaliy 
mexanizmlari va davlat xaridlari tizimidagi ahamiyati tahlil qilinadi. Shuningdek, bozor narxlarini aniqlashda 
raqamli texnologiyalardan foydalanish, manfaatlar to‘qnashuvining oldini olish va jamoatchilik nazorati orqali 
samaradorlikni oshirish masalalariga ham e’tibor qaratiladi.

1	  https://www.lex.uz/uz/docs/-7486412

M a v z u g a  o i d  a d a b i y o t l a r  s h a r h i
Quyida davlat tashkilotlarida g‘aznachilik va davlat xaridlari bilan bog‘liq jarayonlarning samaradorligini 

oshirishga oid xalqaro hamda o‘zbek olimlarining ilmiy fikrlari va qo‘llanmalari tahlil qilinadi. Jumladan, o‘zbek 
olimi Saydulla Rejapov[1] “G‘aznachilikda davlat xaridlarini tashkil etish” maqolasida O‘zbekiston Respub-
likasida g‘aznachilik tizimida davlat xaridlarini samarali tashkil etish masalalari yoritilgan. Muallif davlat xaridla-
rini amalga oshirishda mavjud muammolarni tahlil qilib, ularni bartaraf etish bo‘yicha taklif va xulosalar beradi. 
Shuningdek, maqolada davlat xaridlarini nazorat qilishning ijtimoiy-iqtisodiy ahamiyati ham ko‘rib chiqilgan.

Charos Ro‘zimurodova va N. Xaydarov[2] “O‘zbekiston Respublikasi davlat xaridlarini amalga oshirish-
ning nazorat tizimi” maqolasida davlat xaridlarining mamlakat iqtisodiy taraqqiyotidagi ahamiyati, ularni tartibga 
soluvchi huquqiy-normativ hujjatlar hamda davlat xaridlari jarayonining shaffofligi va to‘g‘ri o‘tkazilishi ustidan 
nazorat tizimi yoritilgan. Mualliflar davlat xaridlarining samaradorligini oshirish uchun nazorat mexanizmlarini 
takomillashtirish zarurligini ta’kidlaydilar.

Gulshat Xojabayevna Karlibayeva[3] “Budjet tashkilotlarida davlat xaridlari mexanizmini takomillashti
rish” maqolasida budjet tashkilotlarida davlat xaridlari mexanizmlarini takomillashtirish masalalari tahlil qilinadi. 
Muallif davlat xaridlarini samarali tashkil etishda shaffoflik, raqamlashtirish va korrupsiyaga qarshi kurash 
muhim ahamiyatga ega ekanligini ta’kidlaydi. Shuningdek, maqolada xorijiy tajriba va O‘zbekistondagi mavjud 
amaliyot asosida davlat xaridlari tizimini takomillashtirish bo‘yicha tavsiyalar beriladi.

O‘zbekiston Respublikasining 24.12.2024 yildagi “2025-yil uchun O‘zbekiston Respublikasining Davlat 
budjeti to‘g‘risida”gi O‘RQ-1011-son2 Qonunida 2025-yil uchun O‘zbekiston Respublikasining Davlat budjeti 
parametrlari, daromad va xarajatlar tarkibi, shuningdek, budjet mablag‘larining taqsimlanishi bo‘yicha asosiy 
yo‘nalishlar belgilangan. Qonun davlat moliyaviy resurslarini boshqarish va ulardan samarali foydalanish uchun 
huquqiy asos bo‘lib xizmat qiladi [4].

“O‘zbekiston Respublikasi budjet tizimi budjetlarining g‘azna ijrosi qoidalari”[5]da esa O‘zbekiston Res-
publikasi budjet tizimi budjetlarining g‘azna ijrosi bo‘yicha buxgalteriya hisobi va hisobotlarini yuritish tartibi 
belgilangan. Qoidalar budjet mablag‘larining to‘g‘ri va samarali sarflanishini ta’minlash, shuningdek, moliyaviy 
intizomni mustahkamlashga qaratilgan.

T a d q i q o t  m e t o d o l o g i ya s i
Ushbu maqola metodologiyasi normativ-huquqiy hujjatlarni tizimli tahlil qilishga asoslangan bo‘lib, 

O‘zbekiston Respublikasi Prezidentining 2025-yil 21-apreldagi PF-71-son farmoni hamda ushbu farmon aso-
sida qabul qilingan Vazirlar Mahkamasining qarori va unga ilova qilingan nizomning mazmun-mohiyatini o‘rgan-
ishni o‘z ichiga oladi. Asosiy e’tibor davlat xaridlarida xarid predmeti narxining eng yuqori chegarasini belgilash 
tartibi, bozor narxlarini aniqlash algoritmi, raqamli axborot modullari, manfaatlar to‘qnashuvi va jamoatchilik 
nazoratining amaliy mexanizmlariga qaratilgan. Analitik yondashuv asosida mazkur tartiblarning huquqiy, iqti-
sodiy va institutsional jihatlari o‘rganildi, shuningdek, ilgari amal qilgan tartiblar bilan taqqoslash asosida yangi 
mexanizmning ustunliklari va kutilayotgan natijalari baholandi. Metodologiyada, shuningdek, davlat buyurt-
machilarining majburiyatlari, o‘rtacha bozor narxini shakllantirishda qo‘llaniladigan formulalar va axborot man-
balarining ishonchlilik darajasi asosiy tahlil obyekti sifatida ko‘rib chiqildi. Shu tariqa, maqola huquqiy tahlil, 
muqobil manbalar bilan solishtirish va davlat boshqaruvidagi samaradorlikni baholash yondashuvlariga tayan-
gan holda tayyorlandi.

T a h l i l  v a  n a t i j a l a r
Ushbu tadqiqot natijalari O‘zbekiston Respublikasida davlat xaridlarini amalga oshirishda xarid predmeti 

narxining eng yuqori chegarasini belgilashga doir tartibning huquqiy asoslari, iqtisodiy samaradorligi va amaliy 
mexanizmlarini ochib beradi. Eng muhim natijalardan biri sifatida, davlat buyurtmachilari xarid qilinayotgan 
tovar (ish, xizmat)lar bo‘yicha bozor narxlarining o‘rtacha qiymatini aniqlashda endilikda aniq mezon va algo-
ritmlarga tayangan holda ish yuritishi belgilab qo‘yildi. Bunda xarid predmetining boshlang‘ich narxi (BN) bilan 
uning o‘rtacha bozor narxi (O‘TNarx) o‘rtasidagi tafovut eng ko‘pi 20 foiz etib belgilangan.

Agar tafovut 10–20 foiz oralig‘ida bo‘lsa, xarid faqat “Loyihalar va import kontraktlarini kompleks eksper-
tiza qilish markazi”ning uch kun ichida beriladigan ijobiy xulosasi asosida amalga oshirilishi mumkin. Bu esa 
nazorat mexanizmlarini kuchaytirish orqali narxlarning sun’iy ravishda oshirilishining oldini olishga xizmat qiladi.

Shuningdek, o‘rtacha bozor narxini hisoblashda foydalaniladigan o‘rtacha tortilgan narx (O‘TNarx) qu
yidagi formula asosida aniqlanadi:

2	  https://www.lex.uz/uz/docs/-7277618

Bu yerda:
X1, X2, …, Xn  – tovar (ish, xizmat)larning har bir manba bo‘yicha narxlari;
Y1, Y2, …, Yn  – shu narxlar asosida taklif etilgan hajmlar.
Shundan so‘ng narxlarning o‘zgarish koeffi  tsiyenti hisoblanadi. Bu koeffi  tsiyent 30 foizdan oshmasa, 

o‘rganilgan narxlar asosida o‘rtacha bozor narxi shakllantirilgan deb hisoblanadi. Ushbu koeffi  tsiyent quyidagi 
formula asosida aniqlanadi:

Bu yerda:
Oʻrtacha kvadratik ogʻish (σ) quyidagicha hisoblanadi:

N – har bir manba bo‘yicha aniqlangan narxlar.
Boshlangʻich narx (BN) esa quyidagicha hisoblanadi:

Bu yerda:
v – xarid qilinadigan tovar (ish, xizmat) miqdori;
t – ruxsat etilgan maksimal tafovut (foizda), bu holatda 0.20 (yoki 20%).
Ushbu hisob-kitoblarning elektron shaklda narxlar moduli orqali yuritilishi ham joriy etilgan. Narxlar moduli 

orqali kamida ikkita manbadan kamida uchta ma’lumot olingan taqdirda, o‘rtacha bozor narxi shakllantirilgan 
hisoblanadi. Agar bu talabga javob berilmasa, davlat buyurtmachisi boshqa ishonchli manbalar (ekspertiza, 
tijorat taklifl ari, birja ma’lumotlari)dan foydalanadi.

Shuningdek, narxlar modulida quyidagilarni amalga oshirish imkoniyati mavjud:
• davlat xaridlarining tarixiy narxlari bazasini yuritish;
• AI (sun’iy intellekt) asosida narxlarning tavsiya etilgan diapazonini hisoblash;
• tijorat taklifl arini elektron tarzda yig‘ish va tahlil qilish;
• shubhali narxlarga “ogohlantirish” berish orqali jamoatchilik nazorati mexanizmini ishga tushirish.
Bu natijalar davlat xaridlarini iqtisodiy jihatdan asoslash, mablag‘larning talon-toroj qilinishining oldini olish 

va tizimga axborot texnologiyalarini joriy etish orqali yanada shaff of hamda ishonchli xarid muhitini yaratishga 
xizmat qiladi.

x u l o s a  v a  t a K l i F l a r
O‘zbekiston Respublikasida davlat xaridlarida xarid predmeti narxining eng yuqori chegarasini belgilash 

bo‘yicha joriy etilgan yangi tartib davlat moliyaviy mablag‘laridan oqilona va samarali foydalanishni ta’minlash, 
shuningdek, korrupsiyaning oldini olishga qaratilgan muhim qadam hisoblanadi. Ushbu mexanizm asosida 
xarid qilinayotgan tovar, ish yoki xizmatlarning o‘rtacha bozor narxlarini aniq va ishonchli manbalar asosida 
aniqlash, ularni raqamli axborot tizimi orqali tasdiqlash va faqat belgilangan chegaralar doirasida xaridni 
amalga oshirish majburiyati belgilab qo‘yilgan. Bu orqali narxlarning sun’iy oshirilishining oldini olish, manfaatlar 
to‘qnashuvi holatlariga chek qo‘yish va xarid jarayonida ochiqlikni ta’minlash imkoniyati yaratilmoqda. Ayniqsa, 
narxlar o‘zgarishi koeffi  tsiyentiga asoslangan ilmiy yondashuv, ekspertizalarning majburiyligi va jamoatchilik 
nazorati elementlarining kiritilishi davlat xaridlarini boshqarishda zamonaviy va ishonchli mexanizm shaklla-
nishini ta’minlaydi.

Xulosa qilib aytganda, ushbu tartib nafaqat iqtisodiy samaradorlikni oshiradi, balki davlat sektorida mas’uli-
yat, shaffoflik va qonuniylik tamoyillarini mustahkamlashga xizmat qiladi. Shu bois, bu mexanizmni to‘liq amalga 
oshirish va ijrosini doimiy nazorat ostida olib borish davlat moliyaviy siyosatining ustuvor yo‘nalishlaridan biri 
bo‘lib qoladi.

Yuqoridagilardan kelib chiqib, mavjud tartibni amaliyotda yanada takomillashtirish va kuchaytirish maqsa-
dida quyidagi amaliy takliflarni ilgari surish maqsadga muvofiq:

Elektron xaridlar jarayonida shartnomalar bo‘yicha moliyalashtirish kechikkan yoki hisob-fakturalar tas-
diqlanmagan hollarda, maxsus axborot portali operatoriga shartnomani bekor qilish vakolatini berish orqali 
ortiqcha xarajatlarning oldi olinishi ta’minlanadi.

Bir turdagi mahsulotlarni sun’iy ravishda bo‘lib-bo‘lib xarid qilish orqali raqobatli tanlovlardan chetlab 
o‘tishga urinishlarni bartaraf etish uchun elektron do‘kon orqali amalga oshiriladigan xaridlarda avtomatik chek-
lov joriy etilishi zarur.

Davlat xaridlarini tanlov yo‘li bilan amalga oshirishda xarid komissiyasining shaffof va xolis faoliyat yuri
tishini ta’minlash maqsadida, komissiya tarkibiga hududiy Raqobatni rivojlantirish boshqarmasi vakilini majburiy 
tartibda kiritish mexanizmini qonuniylashtirish tavsiya etiladi.

